КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 593 №-а шуӧмӧ вежсьӧмъяс пыртӧм йылысь 
 Коми Республикаса Веськӧдлан котыр шуис:

1. Пыртны «Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 593 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Юралысь                                                              В. Гайзер
Сыктывкар

2013 вося ода-кора тӧлысь 17 лун

161 №

Коми Республикаса Веськӧдлан котырлӧн

2013 во ода-кора тӧлысь 17 лунся

161 №-а шуӧм дорӧ

СОДТӦД
«Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 593 №-а шуӧмӧ пыртӧм
ВЕЖСЬӦМЪЯС 
«Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 593 №-а шуӧмын:

Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртан пӧрадокын, мый вынсьӧдӧма шуӧмӧн (содтӧд):

1. 4 пункт гижны тадзи:

«4.  Рӧдвыв скӧт видзан юкӧнын канму дӧзьӧр збыльмӧдігӧн планӧвӧй прӧверкалӧн видлаланторйӧн лоӧ юридическӧй кывкутысьӧн, асшӧр уджалысьӧн рӧдвыв скӧт видзан удж збыльмӧдігӧн быть колана корӧмъясӧ кутчысьӧм, а сідзжӧ асшӧр уджлӧн торъя сикасъяс збыльмӧдны заводитӧм йылысь юӧртӧмӧ пырысь юӧръяслӧн быть колана корӧмъяслы лӧсялӧм.

Планӧвӧй прӧверкаяс нуӧдсьӧны куим воын ӧтиысь оз тшӧкыдджыка канму дӧзьӧр органӧн сылӧн уджмогъяс серти лӧсьӧдӧм быдвося планъяс вылӧ подуласьӧмӧн.

Планӧвӧй прӧверкаяс нуӧдан быдвося плансӧ вынсьӧдӧ канму дӧзьӧр органса юрнуӧдысь Федеральнӧй оланпаслӧн 9 статьяӧн артыштӧм пӧрадок серти да кадӧ.

Рӧдвыв скӧт видзан юкӧнын канму дӧзьӧр збыльмӧдігӧн планысь ӧтдор прӧверкалӧн видлаланторйӧн лоӧ юридическӧй кывкутысьясӧн, асшӧр уджалысьясӧн рӧдвыв скӧт видзан удж збыльмӧдігӧн быть колана корӧмъясӧ кутчысьӧм, гражданалӧн олӧмлы, дзоньвидзалунлы лёктор вӧчӧмысь, пемӧсъяслы, быдмӧгъяслы, гӧгӧртаслы лёктор вӧчӧмысь видзчысьӧм кузя, вӧр-ва да техногеннӧй аслыспӧлӧслуна виччысьтӧг лоӧмторъясысь видзчысьӧм кузя, татшӧм лёктор вӧчӧм бӧрся колясъяс бырӧдӧм кузя мероприятиеяс нуӧдӧм.

Планысь ӧтдор прӧверка нуӧдӧм вылӧ подулӧн лоӧ:

1) быть корӧмъяс торкалӧм бырӧдӧм йылысь сетӧм предписание  юридическӧй кывкутысьӧн, асшӧр уджалысьӧн збыльмӧдан кад кольӧм;

2) гражданасянь, сы лыдын асшӧр уджалысьяссянь, юридическӧй кывкутысьяссянь шыӧдчӧмъяс да корӧмъяс, канму власьт органъяссянь, меставывса асвеськӧдлан органъяссянь, йӧзӧс юӧртан средствояссянь канму дӧзьӧр органӧ юӧр воӧм со мый йылысь:

а) вермас лоны гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы лёктор, а сідзжӧ вермас лоны вӧр-ва да техногеннӧй аслыспӧлӧслуна виччысьтӧг лоӧмтор;

б) вӧчӧма  гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы лёктор, вӧр-ва да техногеннӧй аслыспӧлӧслуна виччысьтӧг лоӧмтор;

в) торкӧма потребительяслысь инӧдсӧ (сэтшӧм случай дырйи, кор шыӧдчӧны граждана, кодъяслысь инӧдсӧ торкӧма);

3) канму дӧзьӧр органса юрнуӧдысьлӧн тшӧктӧд, мый лэдзӧма Россия Федерацияса Президентлӧн либӧ Россия Федерацияса Веськӧдлан котырлӧн тшӧктӧм серти либӧ прокуратура органъясӧ воӧм материалъяс да шыӧдчӧмъяс кузя оланпасъяс збыльмӧдӧм бӧрся дӧзьӧр серти планысь ӧтдор прӧверка нуӧдӧм йылысь прокурорлӧн корӧм вылӧ подуласьӧмӧн.».

2. 8 пунктса 15 пунктув гижны тадзи:

«15) сэтшӧм случай дырйи, кор прӧверка нуӧдӧм дырйи лои урчитӧма, мый юридическӧй кывкутысьлӧн, сылӧн филиаллӧн, представительстволӧн, тэчаса юкӧдувлӧн, асшӧр уджалысьлӧн уджыс, зданиеясӧн, стрӧйбаясӧн, сооружениеясӧн, жыръясӧн, оборудованиеӧн, сэтшӧм жӧ сяма объектъясӧн, транспортӧн наӧн вӧдитчӧмыс, наӧн вӧчан да вузалан тӧвар (вӧчан уджъяс, сетан услугаяс) лоӧны веськыд грӧзӧн гражданалӧн олӧмлы лёктор вайӧмын, дзоньвидзалунлы, пемӧсъяслы, быдмӧгъяслы, гӧгӧртаслы лёктор вӧчӧмын, вӧр-ва да техногеннӧй аслыспӧлӧслуна виччысьтӧг лоӧмторъяс кыпӧдӧмын либӧ татшӧм лёкторсӧ вӧчӧма нин, сэки канму дӧзьӧр органлы быть колӧ пырысь-пыр (индӧм обстоятельствояс эрдӧдӧм бӧрын 24 часысь оз сёрджык) примитны мераяс, медым не лэдзны лёктор вӧчӧмсӧ либӧ дугӧдны сійӧс вӧчӧмсӧ да быд судзсянаногӧн юӧртны гражданалы, юридическӧй кывкутысьяслы, асшӧр уджалысьяслы лёктор вӧчӧмын грӧз йылысь да сыысь видзчысянногъяс йылысь.».
Вуджӧдіс Христофорова Л.П., 3 991 пас
